
ជូនចំពោះដៃគូសហការអប់រំ ជាទីរាប់អាន

សូមអរគុណចំពោះការបន្តគាំទ្ររបស់លោកអ្នកដល់មណ្ឌលអប់រំឡងប៊ីច (LBUSD) នេះ។ កាលពីខែមុន យើងខ្ញុំបានណែនាំអំពីការ
រៀបចំផែនការរបស់យើង ក្នុងការធ្វើផែនការគ្រប់គ្រង់និងគណនេយ្យភាពប្រចាំមូលដ្ឋាន ហៅកាត់ថា (LCAP)។ LCAP គឺជាផែនការមួយ
ដែល រួមមាន៖ គោលដៅ រង្វាស់ស្ទង់ ព្រមទាំងកម្មវិធីនិងសេវាកម្មសិក្សាទាំងឡាយ ដែលមានចេតនាផ្តល់អត្ថប្រយោជន៍ដល់
សិស្សានុសិស្ស សាលាទាំងឡាយ និងមណ្ឌលអប់រំមួយនេះ។ ផែនការនេះក៏ចែករំលែកផងដែរ អំពីចំនួនទឹកប្រាក់ដែលមានដាក់ក្នុង
ថវិកាសំរាប់កម្មវិធីនិងសេវាកម្ម ដែលបានគ្រោងទុកនីមួយៗ ដោយប្រើរូបមន្តក្នុងការគ្រប់គ្រងមូលនិធិនៅតាមមូលដ្ឋាន ហៅកាត់ថា
(LCFF)។ បន្ថែមពីលើនេះ យើងខ្ញុំបានស្នើសុំអោយមានការចូលរួមរបស់អង្គការរបស់អ្នក ក្នុងការផ្តល់មតិតាម ThoughtExchange
ដែលក្នុងការស្ទង់មតិនោះ យើងបានសួរសំនួរខ្លះៗ ដើម្បីជួយដល់យើងក្នុងការរៀបចំចងក្រងនូវផែនការ LCAP៖

ការដាក់អាទិភាព៖ យើងខ្ញុំស្វែងរកមតិយោបល់អំពីសារៈសំខាន់របស់កម្មវិធីសិក្សាដែលមានក្នុងពេលបច្ចុប្បន្នទាំងឡាយ។
ការផ្លាស់ប្តូរគំនិត៖ សូមរួមចំណែកផ្តល់គំនិតផ្សេងៗទាំងឡាយ ដែលយើងប្រហែលជាអាចត្រូវការចាំបាច់ ដើម្បីបង្កើតអោយមាន
ផែនការ LCAP ដ៏មានប្រសិទ្ធិភាពមួយសំរាប់សិស្សានុសិស្ស។ លោកអ្នកក៏អាចពិនិត្យមើលឡើងវិញនិងផ្តល់មតិផងដែរ ទៅលើ
គំនិតទាំងឡាយដែលបានចែករំលែកដោយអ្នកដទៃៗទៀត។

នៅក្នុងកិច្ចប្រជុំរបស់ក្រុមប្រឹក្សាអប់រំ កាលពីថ្ងៃទី17 ខែមេសា យើងខ្ញុំបានជំរាបជូនអំពីលទ្ធផលដែលបានមកពីការស្ទង់មតិរបស់
ThoughtExcahnge។

ដោយប្រើមុខងាររបស់កម្មវិធី AI ខាងក្រោមនេះគឺជាសេចក្តីសង្ខេបរបស់គំនិតចំនួន 1,721៖

សូមអរគុណចំពោះការជំរុញលើកទឹកចិត្តដល់សមាជិករបស់អ្នកអោយចូលរួមផ្តល់មតិក្នុង ThoughtExchange។

ការឆ្លើយតបបង្ហាញនូវក្តីកង្វល់និងសំណូមពរជាច្រើនសំរាប់ការរៀបចំថវិការបស់មណ្ឌលអប់រំ និងផែនការឧបត្ថម្ភមូលនិធិជាច្រើនសំរាប់ឆ្នាំសិក្សាឆ្នាំក្រោយនេះ។ ប្រធានបទសំខាន់ៗរួមមាន៖ 
សេចក្តីត្រូវការអោយមានធនធាននិងជំនួយគាំទ្រច្រើនថែមទៀតសំរាប់សាលាតូចៗ ការអំពាវនាវសុំអោយមានការទទួលខុសត្រូវល្អជាងមុនក្នុងជួរនយោជិករបស់មណ្ឌលអប់រំ សេចក្តីប្រាថ្នាចង់
បានថ្នាក់ដែលមានទំហំតូចៗ និងការទាមទារនូវការបែងចែកថវិកាដែលមានសមធម៌នៅទូទាំងកម្មវិធីសិក្សានិងនាយកដ្ឋានទាំងឡាយ។ អ្នកឆ្លើយតបក៏បានលើកបង្ហាញ អំពីសារៈសំខាន់នៃការ   
ផ្តល់អាទិភាពលើសេចក្តីត្រូវការចាំបាច់របស់សិស្សានុសិស្សផងដែរ ដែលបង្កើននូវអាគារសិក្សា និងធានាអោយមានការប្រាស្រ័យទំនាក់ដ៏មានប្រសិទ្ធិភពជាភាសាអង់គ្លេសនៅក្នុងជួរបុគ្គលិក      
ទាំងអស់។ ក្នុងនោះ ក៏មានការអំពាវនាវផងដែរ សុំអោយមានបណ្ឌិតចិត្តសាស្រ្ត អ្នកធ្វើការខាងសង្គមកិច្ច និងអ្នកប្រឹក្សាពិគ្រោះអោយបានច្រើនថែមទៀត ព្រមទាំងមានក្តីកង្វល់ជាច្រើនអំពីការ   
ប្រើបច្ចេកវិទ្យានៅតាមសាលា និងការមានតំណាងរបស់ប្រជាសិស្សដ៏ចំរុះក្នុងជួរបុគ្គលិករបស់សាលា។                                           

នៅខែនេះ យើងខ្ញុំបានជំរាបដល់ក្រុមប្រឹក្សាអប់រំ អំពីគោលបំណងនិងផ្នែកជាច្រើនរបស់ LCAP។  បន្ថែមពីលើនេះ អាទិភាពមួយក្នុងចំណោម
អាទិភាពទាំងឡាយក្នុងការចងក្រងផែនការរយៈពេល3ឆ្នាំនេះ គឺដើម្បីផ្សាភ្ជាប់យ៉ាងសមរម្យទៅនឹងគោលដៅទាំងឡាយរបស់ក្រុមប្រឹក្សាអប់រំនិង
អគ្គនាយករបស់មណ្ឌលអប់រំ ទស្សនៈវិស័យ 2035/គោលដៅនៃផែនការយុទ្ធសាស្រ្ត អាទិភាពរបស់រដ្ឋ និង គោលនយោបាយដែលសមធម៌និង
ឧត្តមភាពនៅក្នុង LCAP ដើម្បីធានាថា មណ្ឌលអប់រំបន្តនូវការផ្តោតរបស់ខ្លួន។  ខាងក្រោមនេះគឺជាគោលដៅចំនួន9របស់ LCAP ដែលបានស្នើ
អោយមានក្នុងសេចក្តីព្រាងរបស់ LCAP៖

          1.  ការសិក្សាដែលមានគុណភាពខ្ពស់សំរាប់សិស្សទាំងអស់     
          2.  ការសិក្សាដែលមានគុណភាពខ្ពស់សំរាប់សិស្សអាមេរិកាំងខ្មៅ
          3.  ការសិក្សាដែលមានគុណភាពខ្ពស់សំរាប់សិស្សរៀនភាសាអង់គ្លេស     
          4.  ការសិក្សាដែលមានគុណភាពខ្ពស់សំរាប់សិស្សពិការ
          5.  ការសិក្សាដែលមានគុណភាពខ្ពស់សំរាប់សិស្សជាយុវជនចិញ្ចឹមបណ្តោះអាសន្ន និងសិស្សគ្មានផ្ទះសម្បែងរស់នៅ     
          6. ទំនាក់ទំនងចូលរួម              7.  មណ្ឌលអប់រំដែលសមធម៌និងមានសេរីភាព              8.  ការផ្លាស់ប្តូរដែលមានកំណែទម្រង់
          9. ការសិក្សាបែបពន្លឿនសំរាប់សិស្សដែលរៀនថ្នាក់ជំនួសឬបន្តសិក្សាស្តារយកក្រេឌីតឡើងវិញ

 LCAP នេះ នឹងធានាថា LBUSD បញ្ចាំងពន្លឺសមធម៌ដល់សិស្សានុសិស្សដែលមិនសូវធូរធានិងងាយរងគ្រោះ ដោយធ្វើយ៉ាងណាអោយយើងមាន
គោលដៅនិងរង្វាស់ស្ទង់ទាំងឡាយ ដើម្បីដាក់បន្ទុកដល់យើងអោយទទួលខុសត្រូវចំពោះសមិទ្ធិផលសិក្សារបស់ពួកគេ។

លោកអ្នកអាចស្វែងរកបទបង្ហាញទាំងមូលបាន ក៏ដូចជាធនធានទាំងឡាយនៅលើគេហទំព័រ៖ www.lbschools.net/LCAP  


